
ítróttur fótbóltur

B36 hevur vunnið FM 2014. Hóast áskoðararnir 
hjá B36 blivu spardir fyri eina spennandi FM 
finalu í Gundadali, so hevur talan ikki bara verið 
um ein lættan veg til meistarheitið. Her er ein 
gjøgnumgond av teimum 27 dystunum, sum 
har ført B36 til tíggjunda meistaraheitið

Vegurin til FM
Tróndur Arge

1. umfar:
B36 – Skála 2-0 (1-0)
1-0 Hanus Thorleifsson, 33
2-0 Klæmint Matras, 69

B36 vinnur væntaðan 
sigur á uppflytarunum av 
Skála. Hanus Thorleifsson 
skorar fyrsta málið í hesum 
kappingarárinum, meðan 
Klæmint Matras skorar í 
»comeback« dystinum, eftir 
at hann hevur tikið gaggur­
nar fram aftur.

2. umfar:
AB – B36 1-2 (1-1)
1.1 Róadur Jacobsen, 33
1.1 Jobin Drangastein, 44
1.2 Róaldur Jakobsen, 75

Róaldur Jakobsen skorar 
tvey framúr mál á Argjum. 
Tað fyrra eftir oskil í AB 
verjuni og tað seinna eftir 
gott uppspæl. Bæði málini 
eru millum tey bestu í mars 
mánaði.

3. umfar:
B36 – Víkingur 2-2 (1-2)
1-0 Adeshina Lawal, 12
1-1 Símun Joensen, 13 sjálvmál
1-2 Súni Olsen, 18 br
2-2 Jákup á Borg, 94 br

B36 sleppur við skrekk­
inum, tá teir fáa brotsspark 
í evstu løtu. Jákup á Borg 
skorar og B36 er framvegis 
ósigrað. Sigfríður Clement­
sen, venjari hjá Víkingi, fær 
leikbann fyri hending í B36 
húsinum eftir dystin.

4. umfar:
B36 – HB 1-1 (0-1)
1-1 Christian R. Mouritsen, 31
1-1 Jákup á Borg, 91

Aftur sleppur B36 við 
skrekkinum. Tað er ikki fyrr 
enn í evstu løtu, at Jákup á 
Borg enn eina ferð tryggjar 
B36 eitt stig í Gundadali. 
Hesa ferð við góðum skoti 
stutt uttanfyri brotssteigin.

5. umfar:
B68 – B36 2-4 (1-3)
1-0 Óli H. Olsen, 1
1-1 Hørður Askham, 3
1-2 Lukasz Cieslewicz, 25
1-3 Jákup á Borg, 42 br
2-4 Óli H. Olsen, 88

B68 bítir frá sær tíðliga í 
dystinum, men eitt reytt kort 
til Mads Rosenberg kostar 
dýrt. B36 fær tamarhald 
á dystinum og vinnur tá 
samanum kemur trygt 4-2.

6. umfar:
ÍF – B36 2-5 (0-3)
1-1 Róaldur Jakobsen, 7
1-2 Róaldur Jakobsen, 11
1-3 Jákup á Borg, 36
1-4 Rasmus Dan Sørensen, 53
1-4 Bartal Eliasen, 61
2-4 Kristoffur Jakobsen, 65
2-5 Adeshina Lawal, 93

Aftur ger B36 skjótt av og 
avgerð dystin í fyrra hálv­
leiki. Longu í hálvleikinum 
er 3-0 og B36 tokið byrjar av 
álvara at fáa ferð á. Teir hava 
nú lagt seg á odda í lands­
kappingini.

7. umfar:
B36 – EB/Streymur 3-1 (1-0)
1-0 Gert Hansen, 2 sjálvmál
2-0 Adeshina Lawal, 82
3-0 Jákup á Borg, 88
3-1 Egil á Bø, 90

EB/Streymur verður hekt­
að av í oddastríðnum, eftir at 
teir tapa 3-1 í Gundadali. B36 
er á odda at kalla allan dyst­
in. Aftur er Jákup á Borg á 
málskjúttaralistanum. Trígg­
ir sigrar upp í slag boðar frá 
góðum.

8. umfar:
KÍ – B36 1-3 (1-2)
1-0 Rodrigo Silva, 3
1-1 Adeshina Lawal, 29
1-2 Jákup á Borg, 43 br
1-3 Adeshina Lawal, 89

Ferðmikil og hendinga­
ríkur dystur, har B36 venj­
arin hevði á orði, at KÍ vóru 
»vemmiligir« í teirra spæli­
stíli, meðan KÍ kendu seg 
snýttar fyri klokkuklárt 
brotsspark. Avgerandi mun­
urin var Adeshina Lawal.

9. umfar:
NSÍ – B36 0-1 (0-1)
1-1 Adeshina Lawal, 39

Ósigraðir í fyrsta triðing­
inum. Tað var óuppiborið, 
so mikið sigur Sámal Erik 
Hentze eftir dystin í Runa­
vík, men B36 heldur fast um 
leiðsluna í Effo-deildini, sum 
framvegis er tvey stig.

10. umfar:
Víkingur – B36 1-2 (0-2)
1-1 Adeshina Lawal, 5
1-2 Lukasz Cieslewicz, 36
1-2 Finnur Justinussen, 60

B36 vinnur lyklauppgerð­
ina í Sarpugerði á Víkingi, 
sum nú er 13 stig aftanfyri 
árstalsfelagið. Sigursrøði 
heldur fram og avrikið móti 
Víkingi er sannførandi. Aftur 
er Adeshina Lawal mál­
skjútti. Munurin niður til 
HB er tó framvegis bara tvey 
stig, men nú hevur B36 spælt 
nógvar torførar dystir.

11. umfar:
B36 – AB 1-1 (1-0)
1-0 Adeshina Lawal, 45 br
1-1 Hørður M. Mohr, 59

Í Gundadali er B36 stór­
favorittur undan dystinum 
móti AB, sum hevur tapt 
7-0 fyri NSÍ umfarið fyri. 
Tó er AB hamskift við Jóan 
Símuni Edmundsson á odda. 
Argjamenn fáa eitt stig í 
Gundadali.

12. umfar:
Skála – B36 0-3 (0-1)
1-1 Alex Mellemgaard, 26
1-2 Jákup á Borg, 49
1-3 Rasmus Dan Sørensen, 88

B36 ger ongan feil á Skála 
og vinnur tryggjan 3-0 sigur. 
HB tapur samstundis fyri 
EB/Streymi og leiðslan hjá 
B36 er nú fimm stig.

13. umfar:
B36 – B68 3-0 (1-0)
1-0 Hanus Thorleifsson, 18
2-0 Róaldur Jakobsen, 83
3-0 Benjamin Heinesen, 89

Aftur greiðir B36 sína 
skyldu uttan stórvegis hóva­
sták. Avgerðin fellur ikki fyrr 
enn seint í dystinum, men 
B36 spælir sum eitt oddalið.

14. umfar:
HB – B36 2-2 (0-2)
1-1 Alex Mellemgaard, 13
1-2 Lukasz Cieslewicz, 43
1-2 Pál M. Joensen, 72
2-2 Rógvi S. Holm, 88

B36 var um at avgera 
meistaraheitið longu í 
hesum dystinum, men eitt 

margháttligt mál stutt fyri 
tíð bjargaði HB ein javn­
leik. Vóru B36 hepnir at fáa 
javnleik í fyrra grannadyst­
inum, sum mundu HB verða 
líka hepnir hesaferð.

15. umfar:
B36 – ÍF 1-0 (1-0)
1-0 Jákup á Borg, 39 br

B36 fer í summarferiu 
við eini leiðslu upp á sjey 
stig. Seinasti dysturin er 
einki at reypa av, men tað 
er leiðslan í Effo deildini. 
B36 hevur heilar seks spæl­
arar á ársins liði fyri fyrru 
hálvu. Teir eru Hørður 

Askham, Alex Mellemgaard, 
Róaldur Jakobsen, Jákup á 
Borg, Lukasz Ciealewicz og 
Adeshina Lawal.

16. umfar:
B36 – KÍ 2-1 (0-0)
1-0 Lukasz Cieslewicz, 60
2-0 Adeshina lawal, 62
2-1 Hjalgrím Elttør, 85

Eftir rokið í fyrra dyst­
inum, so spældi tað meiri 
róliga av í hesi uppgerðini 
millum B36 og KÍ. Árstals­
felagið vinnur 2-1 og heldur 
fram við at verða greitt odda­
lið og ósigrað.

17. umfar:
EB/Streymur – B36 1-0 (0-0)
1-0 Arnbjørn T. Hansen, 77

So kom fyrsta tapið. EB/
Streymur, sum eisini var 
fyrsta liðið at knógva HB, 
vinnur 1-0 í Sundalagnum. 
B36 hevur møguleikarnar at 
vinna dystin, men tað endar 
við, at Arnbjørn Hansen av­
gerð dystin eitt korter fyri 
tíð. Lukku tíð fyri B36, so 
tapur HB eisini.


